SOALAN NO. 67
PEMBERITAHUAN PERTANYAAN BAGI JAWAPAN LISAN

MESYUARAT PERTAMA,

PENGGAL KEEMPAT, PARLIMEN KETIGA BELAS

MAJLIS MESYUARAT DEWAN NEGARA
PERTANYAAN
:
JAWAB LISAN

DARIPADA
:
PUAN BATHMAVATHI KRISHNAN
TARIKH

:
20 APRIL 2016 (RABU)
SOALAN

:

Puan Bathmavathi Krishnan minta MENTERI PEMBANGUNAN WANITA, KELUARGA DAN MASYARAKAT menyatakan apakah usaha-usaha yang diambil oleh JKM untuk mendaftar OKU di seluruh negara, memandangkan kini terdapat hanya lebih kurang 362,000 yang mendaftar dengan JKM sedangkan World Disability Report 2011 menunjukkan bahawa 15% dari jumlah penduduk sesebuah negara adalah terdiri dari OKU.  
JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,
Kementerian Pembangunan Wanita, Keluarga dan Masyarakat (KPWKM) melalui Jabatan Kebajikan Masyarakat melaksanakan pendaftaran OKU menurut Seksyen 24, Akta Orang Kurang Upaya 2008. Pendaftaran OKU adalah atas dasar sukarela dan hanya untuk warganegara Malaysia yang bermastautin di Malaysia.
Pendaftaran OKU adalah untuk mengumpul data atau statistik untuk  perancangan perkhidmatan / program pemulihan, pencegahan, latihan dan pendidikan serta intervensi awal. Kad OKU dikeluarkan kepada yang berdaftar dengan JKM bagi memudahkan mereka berurusan dengan pihak-pihak yang berkenaan. Pendaftaran OKU ini boleh dilakukan di mana-mana Pejabat Kebajikan Masyarakat Daerah.
Sehingga 5 April 2016, seramai 377,153 telah berdaftar dengan JKM menerusi Sistem Maklumat Orang Kurang Upaya (SMOKU). Bilangan ini hanya merangkumi 1.26% daripada jumlah penduduk Malaysia. Setiap tahun JKM mengagihkan peruntukan kepada semua JKM Negeri untuk menganjurkan kempen pendaftaran OKU di peringkat daerah dan negeri. Peruntukan yang disalurkan pada setiap negeri adalah merangkumi program yang akan melibatkan penyebaran maklumat dan kempen kesedaran kepada setiap wakil penduduk iaitu ketua kampung, ketua mukim, wakil penduduk/kawasan perumahan.  Dengan harapan setiap wakil penduduk akan menyampaikan maklumat dan pengetahuan kepada ahli penduduk setiap kawasan perumahan dan perkampungan.
Pendaftaran OKU juga dilakukan semasa penganjuran program-program seperti berikut:-

i.
Kembara Kebajikan 1 Malaysia (KK1M) oleh JKM
ii.
Program kerjasama dengan Badan Pertubuhan Sukarela (NGO);

iii.
Program Suara Anda Tanggungjawab Utama (SATU)  oleh KPWKM
iv.
Program-program NBOS dengan Kementerian Kesihatan Malaysia. 
1

